Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

------   2013 թվականի  N ------- Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ
ՄԵՋ ԼՐԱՑՈՒՄ ԿԱՏԱՐԵԼՈՒ   ՄԱՍԻՆ
--------------------------------------------------------------------------------------------
       «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան, ինչպես նաև հիմք ընդունելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված` գնումների գործընթացի կազմակերպման կարգի 32-րդ կետի 5-րդ ենթակետի «բ» պարբերությունը` Հայաստանի Հանրա​պետության կառավարությունը  ո ր ո շ ո ւ մ  է.

 1. «Գյումրին` 2013 թվականի  Համագործակցության մշակութային մայրաքաղաք» միջպետական ծրագրի իրականացման համար Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության մշակույթի նախարարությանը հատկացնել 193 400.0 հազար դրամ, որից առաջին կիսամսյակում՝ 116 800.0 հազար դրամ, ինն ամսում՝ 193 400.0   հազար դրամ՝ համաձայն N 1 հավելվածի:
    2. Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառում​ների մասին» N 1616-Ն որոշման N 11 հավելվածի N 11.17 աղյուսակում կատարել լրացում` համաձայն N 2 հավելվածի:
     3. Սահմանել, որ սույն որոշման 1-ին կետով  առաջին կիսամյակում Գյումրու Զարգացման Հիմնադրամին  հատկացված գումարի շրջանակներում  հիմնադրամի կողմից ապրանքների և ծառայությունների ձեռքբերումն իրա​կանացվում է «Գնումների մասին» Հայաստանի Հանրա​պետու​թյան օրեն​քի 20-րդ հոդվածի 5-րդ մասի 2-րդ կետով նախա​տեսված բանակցային ընթացա​կարգով:     
     4. Հայաստանի Հանրապետության մշակույթի նախարարին` սույն որոշմամբ հատկացված գումարը տրամադրել սույն որոշման  հավելվածում նշված կազմակերպություններին՝  նվիրաբերության պայմանագրի հիման վրա:

ՀՀ մշակույթի նախարար Հասմիկ Պողոսյան

ՏԵՂԵԿԱՆՔ – ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱ-

ՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ
ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը

«Հայաստանի Հանրապետության մշակույթի նախարարությանը գումար հատկացնելու և  Հայաստանի Հանրապետության  կառավարության  2012  թվականի դեկտեմբերի 20-ի N 1616-Ն որոշման մեջ լրացում կատարելու  մասին»   Հայաստանի Հանրապետության կառավարության որոշման նախա​գծի ընդունումը պայմանավորված է 2012 թ. դեկտեմբերի 5-ին Աշխաբադում կայացած ԱՊՀ պետությունների ղեկավարների խորհրդի նիստում 2013 թ. «Համագործակցության մշակութային մայրաքաղաք» միջպետական ծրագրի իրականացման մասին ընդունված որոշումներով, որոնց համաձայն` Հայաստանի Գյումրի, Բելառուսի Մոգիլյով և Ադրբեջանի Գաբալա քաղաքները  հռչակվել են ԱՊՀ մշակութային մայրաքաղաքներ: 
Ծրագիրն իրականացվելու է ՀՀ մշակույթի նախարարության, Գյումրու քա​ղաքապետարանի, ԱՊՀ երկրների Հումանիտար համագործակցության միջ​պե​տական հիմնադրամի և ՀՀ  կառավարության պահուստային ֆոնդից հատկացված միջոցների հաշվին: Ծրագրի ամբողջական նախահաշվային արժեքը կազմում է շուրջ 600 600.0 հազ. դրամ, որից համաֆինանսավորման սկզբունքով նա​խա​տեսվում է ՀՀ մշակույթի նախարարության միջոցներից հատկացնել  50 500.0 հազ. դրամ, Գյումրու քաղաքապետարանից՝ 17 200.0 հազ. դրամ, ԱՊՀ երկրների Հումանիտար համագործակցության միջպետական հիմնադրամից՝ 339 500.0 հազ. դրամ,  ՀՀ  կառավարության պահուստային ֆոնդից և այլ աղբյուրներից՝ 193 400.0 հազ. դրամ գումար:
2. Ընթացիկ իրավիճակը և խնդիրները

«Համագործակցության մշակութային մայրաքաղաքներ» միջպետական ծրագիրն ուղղված է Համագործակցության երկրների միջմշակութային երկ​խո​սությանն ու մշակութային ներուժի միավորմանը, ամենամյա ստեղծագործական ռեսուրսների կենտրոնացմանը մայրաքաղաք չհանդիսացող երկու քաղաքներում: Ծրագրի նախապատրաստման և իրականացման նախաձեռնությունը առաջադրել են Հումանիտար համագործակցության խորհուրդը և Հումանիտար համա​գոր​ծակցության միջպետական հիմնադրամը, որը հավանության է արժանացել 2010 թ. ԱՊՀ երկրների կառավարությունների ղեկավարների կողմից: ԱՊՀ մշակութային մայրաքաղաքների ընտրությունը կատարվում է ռուսերենի այբուբենի այբբենական կարգով. ըստ հերթականության յուրաքանչյուր պետություն առաջադրում է իր երկրի մայրաքաղաք չհանդիսացող մեկական քաղաք: 2011-2012 թթ. իրա​կանացվել է «պիլոտային» ծրագիր: 
2011 թ. ԱՊՀ մշակութային մայրաքաղաքներ էին հայտարարվել Գոմելը (Բելառուսի Հանրապետություն) և Ուլյանովսկը (Ռուսաստանի Դաշնություն), որտեղ իրականացվել էին պատմամշակութային և գեղարվեստական բնույթի շուրջ 400 միջոցառումներ: Միջոցառումներին հիմնականում մասնակցել են Համագործակցության երկրների խմբերն ու համույթները:
 
2012 թ. ծրագիրն իրականացվեց Աստանայում (Ղազախստանի Հանրապետություն) և Մառիում (Թուրքմենստան): Ամբողջ տարվա ընթացքում Համագործակցության երկրների մշակույթը  ներկայացվեց ինքնաարտահայտման տարբեր ձևաչափերով, իրականացվեցին փառատոներ, թատրոնների և ստեղծագործական խմբերի հյուրախաղային շրջագայություններ, գիտության և մշակույթի ԱՊՀ երկրների գործիչների մասնակցությամբ ֆորումներ, ցուցահանդեսներ:  
2013 թ. ԱՊՀ մշակութային մայրաքաղաքներ են հռչակվել Հայաստանի Գյումրի, Բելառուսի Մոգիլյով և Ադրբեջանի Գաբալա քաղաքները: 

Ծրագիրն իրականացվելու  հետևյալ հիմնական ուղղություններով՝
· նախապատրաստական փուլ,
· հանդիսավոր բացում,
· միջազգային   մշակութային  նախագծեր,
· հանրապետական նշանակության ծրագրեր,
· մշակութային  քաղաքականության,  գիտահետազոտական  աշխատանքի,  մենեջմենտի  եվ  կադրերի  պատրաստման  բնագավառում միջպետական  փորձի  փոխանակում,

· հրատարակչական  նախագծեր,
· տեղեկատվական-իմիջային  աշխատանք:
4. Կարգավորման նպատակը և բնույթը

«Համագործակցության մշակութային մայրաքաղաքներ» միջպետական ծրագրի նպատակը Համագործակցության երկրների միջմշակութային երկխոսության ու մշակութային ներուժի միավորումն է, ամենամյա ստեղծագործական ռեսուրսների կենտրոնացումը երկու ոչ մայրաքաղաք  քաղաքներում, առանձին տարածաշրջանների ու քաղաքների մշակությաին ենթակառուցվածքների զարգացումը և առաջխաղացումը, ԱՊՀ մասնակից երկրների  բազմաբնույթ մշակութային հարստությանը հաղորդակից դարձնելու  համար հնարավորությունների ընդլայնումը, հետագա տնտեսագիտական, քաղաքական և հումանիտար  համագործակցության  նպատակով բարենպաստ մթնոլորտի պահպանումը:

Ծրագրի շրջանակներում կկիրառվեն մշակութային ինքնաարտահայտման  տարբեր ձևաչափեր, կիրականացվեն թատերական, երաժշտական փառատոներ և մրցույթներ, ստեղծագործական խմբերի հյուրախաղային շրջագայություններ, երևելի համաժողովներ, թեմատիկ ցուցահանդեսներ ԱՊՀ երկրների մշակույթի, գիտության և կրթության անվանի գործիչների մասնակցությամբ:

Ծրագրում ընդգրկված են նաև հայաստանյան հասարակական կազ​մա​կերպությունների կողմից ներկայացված առաջարկությունները, որոնց իրակա​նացումը իր հերթին  հնարավորություն է ընձեռում տարվա ընթացքում  ներկա​յացնել քաղաքի և տարածաշրջանի մշակույթն ու պատմությունը, ժողովրդական արհեստներն ու ժամանակակից արվեստը, հանրահռչակել տարածաշրջանի պատմամշակութային և ճարտարապետական հուշարձանները: Որոշման նախա​գծով նախատեսվում է, որ ծրագրի միջոցառումների զգալի մասը կիրականացվեն  իրենց իսկ հասարակական կազմակերպությունների միջոցով:   

 Նոր հնարավորություններ կստեղծվեն  տեղական և ԱՊՀ մակարդակով մշակութային օջախների, պատմամշակութային ժառանգության պահպանության, վերականգնման, ինչպես նաև ժամանակակից արվեստի զարգացման աջակցմանը: 
5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ տարածքային կառավարման նախարարության, ՀՀ Շիրակի մարզպետարանի, Գյումրու քաղաքապետարանի  հետ համատեղ: 
6. Իրավական ակտի կիրառման դեպքում ակնկալվող արդյունքը
 «Համագործակցության մշակութային մայրաքաղաքներ» միջպետական ծրագրի արդյունքում կակտիվանա համամարդկային արժեքների, հանդուրժողականության, բարեկամության, ազգամիջյան և միջկրոնական փոխհամաձայնության, տարբեր ժողովուրդների մշակույթի, լեզվի, պատմության և ավանդույթների մշակութային հաղորդակցությունը: Կզարգանան ԱՊՀ մասնակից երկրների քաղաքացիների միջև միջմշակութային կապերն ու մշակութային ցանցային համագործակցությունը, ստեղծագործական փոխանակումները, մշակութային քաղաքականության, մշակութաճանաչողական զբոսաշրջությունը, կակտիվանա կադրերի պատրաստման գործընթացը, ոլորտում միջպետական փորձի փոխանակումը, տարածաշրջանային և քաղաքային ենթակառուցվածքների գործունեությունը: 
 Հ. ՊՈՂՈՍՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱ-

ՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ
ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության մշակույթի նախարարությանը գումար հատկացնելու և  Հայաստանի Հանրապետության  կառավարության  2012  թվականի դեկտեմբերի 20-ի N 1616-Ն որոշման մեջ լրացում կատարելու  մասին»  Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱ-

ՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ
ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության մշակույթի նախարարությանը գումար հատկացնելու և  Հայաստանի Հանրապետության  կառավարության  2012  թվականի դեկտեմբերի 20-ի N 1616-Ն որոշման մեջ լրացում կատարելու  մասին»   Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:






